
      ՀՀ կառավարության «Հայաստանի Հանրապետության կառավարության 2015 թվականի մարտի 19-ի  N596-Ն որոշման մեջ լրացումներ  կատարելու մասին» որոշման նախագծի (այսուհետ՝ Նախագիծ) նախապատրաստման անհրաժեշտությունը պայմանավորված է այն հանգամանքով, որ ՀՀ կառավարության 2015 թվականի մարտի 19-ի «Հայաստանի Հանրապետությունում կառուցապատման նպատակով թույլտվությունների և այլ փաստաթղթերի տրամադրման կարգը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» N 596-Ն որոշման N1 Հավելվածով հաստատված կարգի (այսուհետ՝ Կարգ) 147-րդ կետով ընդունող հանձնաժողովների կազմում մատակարար կազմակերպությունների ներկայացուցիչների մասնակցությունը կրում է պարտադիր բնույթ՝ այդ թվում նաև գոյություն ունեցող շենքերի և/կամ շինությունների  վերակառուցման, վերականգնման, ուժեղացման, արդիականացման, ընդլայնման, կամ անհատական բնակելի տների սպասարկման համար անհրաժեշտ օժանդակ շինությունների կառուցման աշխատանքների իրականացման համար, սակայն գործնականում՝ թվարկված շինարարական աշխատանքների զգալի դեպքերում, անհրաժեշտություն չի առաջանում  որևէ մատակարար կազմակերպության ենթակառուցվածքի փոփոխության իրականացում, իսկ նախագծման թույլտվության տրման փուլում համապատասխան տեխնիկական պայմանների տրման անհրաժեշտություն:
Հաշվի առնելով վերը նշված հանգամանքն, սույն Նախագծով նախատեսվում է կարգավորել առաջացած խնդիրը, որի արդյունքում կառուցապատողները ստիպված չեն լինի ընդունող հանձնաժողովների կազմում ներգրավել այն մատակարար կազմակերպությունների ներկայացուցիչներին, որոնք այդ կառուցապատման համար հաստատված ճարտարապետաշինարարական նախագծի պայմաններին և նորմատիվատեխնիկական փաստաթղթերի պարտադիր պահանջներին համապատասխան չեն տրամադրել տեխնիկական պայման և որևէ փոփոխություն չի կատարվել արդեն իսկ շահագործվող որևէ ենթակառուցվածքում: Նշված գործընթացի կարգավորման արդյունքում, բազմաթիվ դեպքերում, կկրճատվեն ընդունող հանձնաժողովների կազմերը, իսկ կառուցապատողների համար՝ այդ առումով, էապես կպարզեցվի ու կհեշտացվի ներկայումս իրականացվող վարչարարությունը: 

